
Kabyle -   Leslak Iqedsen - Salvation Scriptures

Ifasus 2:2 tetɛicim di ddnub, tewwi-kkun ddunit, tḍefrem Ccitan, sseltan n ddunit-
agi i gtekellixen ar tura wid ur nḍuɛ ara Sidi Rebbi.

Matta 6:10 lhekma n tgeldit-ik a d-tass, llebɣi-k ad idru di lqaɛa aakken yedra
deg igenwan.

Luqa 22:42 A Baba, ma tebɣiḍ ssebɛed fell-i leɛtab-agi i yi-tragun; lameɛna d
lebɣi-k ara yedrun mačči d lebɣi inu.

Yuhenna 16:7-9 A wen-iniɣ tidet, yelha-yawen ma ruheɣ axater m'ur ruheɣ ara,
amɛiwen ur d-yettas ara ɣur-wen, meɛna ma ruheɣ a wen t-id-ceggɛeɣ.  8
M'ara d-yas, a d-isbeggen i yemdanen belli ɣelten ɣef wayen yeɛnan ddnub,
lheqq,  d  lhisab  n  Rebbi.  9  Ɣelten  ɣef  wayen  yeɛnan  ddnub,  imi  ugin  ad
amnen yis-i;

2 Timuti 2:10 Daymi ṣebreɣ i kullec ɣef ddemma n wid yetwaxtaren iwakken ula
d nutni ad sɛun leslak i gellan di Ɛisa Lmasih akk-d tmanegt n dayem.

Ruman 15:20,21 Xedmeɣ meghud-iw iwakken ad beccreɣ lexbar n lxir anagar
anda ur  yetwassen  ara  Lmasih  iwakken  ur  bennuɣ ara  ɣef  lsas  sbedden
wiyaḍ,  xedmeɣ am akken yura di  tektabt  n nnbi  Iceɛya:  21 Wid iwumi  ur
yetwabeccer ara, ad walin;wid ur nesli ara yis, ad fehmen.

Lecɣal 2:36,37 Ilaq ihi at Israil merra ad zren s tidet belli Ɛisa-nni i tsemmrem
ɣef lluh, d netta i gerra Sidi Rebbi d Agellid ameqqran, d Lmasih. 37 Mi slan i
wayen i d-yenna Butrus, lɣaci merra saxen wulawen-nsen, nnan i Butrus d
rrusul nniḍen: Ay atmaten, d acu ara nexdem?

Iɛebraniyen  4:2  Axater  lexbar-agi  n  lxir  i  ɣ-d  ittubeccren,  d  lexbar-nni  i  d
ittubeccren i lejdud-nneɣ, lameɛna ur stenfɛen ara seg-s axater mi s-slan ur t-
qbilen ara.

Irmiya 24:7 - Matta 22:37 Sidna Ɛisa yerra-yas: -- At-themleḍ Illu Sidi Rebbi-inek
seg wul-ik, s terwiht-ik, s wayen yellan di tezmert-ik.

Lecɣal 16:14 Tella dinna yiwet n tmettut isem-is Lidya n temdint n Tyatir, teznuzu
lkettan azeggaɣ ɣlayen; t-tamettut iḍuɛen Sidi Rebbi. M'akken i d-tesmehsis,
Sidi  Rebbi  yeldi-yas  ul-is  iwakken  at-terr  ddehn  is  ɣer  wayen  i  d-yeqqar
Bulus.

Matta  13:14-16  S  wakka,  yedra-d  yid-sen  wayen  i  d-ixebber  fell-asen  nnbi
Iceɛya:  At-tsellem  s  imezzuɣen-nwen,  ur  tfehhmem  ara,  at-tmuqulem  s
wallen-nwen, ur tetwalim ara, 15 Imi agdud-agi qquren wulawen-nsen, qeflen
imezzuɣen-  sen,  qqnen  allen-nsen,  iwakken  ur  twalin,  ur  sellen;  sseɣren
ulawen nsen, ugin ad fehmen, axater lemmer tuben, uɣalen-d ɣer webrid, tili
ssehlaɣ  ten.  16  Ma  d  kunwi  amarezg-nwen!  Axater  allen-nwen  twalint,



imezzuɣen nwen sellen.
Iceɛya  6:9,10  -  Lecɣal  28:27  imi  ul  n  wegdud-agi  yuɣal  d  azru;  qeflen

imezzuɣen-nsen, qemcen allen-nsen; ur bɣin ara ad walin s wallen-nsen, d
slen s imezzuɣen-nsen, ad fehmen s wul-nsen, iwakken a d-uɣalen ɣur-i ad
beddlen tikli akken a ten-ssehluɣ!

Marc 4:11,12 Yerra-yasen: Kunwi yettunefk-awen at- tissinem sser n tgeldit n
Rebbi, ma d wiyaḍ sellen i mkul lhaga s lemtul, 4:12 iwakken: Ɣas tmuqulen
ur twalin ara, ɣas sellen ur fehhmen ara; m'ulac a d-uɣalen ɣer webrid dɣa
Rebbi a sen-yeɛfu ddnubat-nsen!

Yuhenna 12:39,40 Acuɣer ugin ad amnen? D nnbi Iceɛya i d-yennan daɣen: 40
Rebbi yesderɣel-iten, yesɣer ulawen-nsen, daymi allen-nsen ur twalint ara,
lefhama-nsen teqfel, ugin a d-uɣalen ɣer webrid, a kken a ten-ssehluɣ.

Ruman 11:7,8 Amek ihi? Ayen i nudan wat Israil ur t-wwiḍen ara, anagar wid i
gextar Sidi Rebbi i t-yewwḍen; ma d wiyaḍ qquren wulawen-nsen. 8 Akken
yura di tektabt iqedsen: Sidi Rebbi yeqfel lɛeqliya-nsen, allen-nsen ur twalint
ara, i mezzuɣen-nsen ur sellen ara, ar ass-agi.

2 Tiṣalunik 2:10,11 ad issexdem lekdeb d lbatel iwakken ad ikellex wid iḍaɛen,
axater ur qbilen ara lehmala n tidet s wayes ara twaselken.

Matta  13:18-23  A  wen-d-iniɣ  lmeɛna  n  lemtel  n  win  izerrɛen:  19  m'ara  isel
wemdan i wawal yeɛnan tageldit n igenwan, ur t-yefhim ara, itemcabi ɣer yiri
n webrid i ɣer tɣelli zzerriɛa; d Ccitan i d-itasen ad iqleɛ ayen izerɛen deg ul-
is. 20 Wayeḍ itemcabi ɣer wakal-nni yeččuren d izra anda teɣli zzerriɛa. M'ara
isel i wawal n Rebbi, iqebbel-it s lferh, 21 meɛna ur t-yettagga ara ad iger
izuran  deg-s,  ur  yettattaf  ara.  MM'ara  d-tass  lmehna  neɣ  aqehher  ɣef
ddemma n wawal n Rebbi, ad yegg imiren kan liman-is. 22 Wayeḍ daɣen
itemcabi  ɣer  zzerriɛa  yeɣlin  ger  isennanen.  M'ara  isel  i  wawal  n  Rebbi,
iɣeblan n ddunit d ttmeɛ n rrbeh tɣummun awal-nni, dɣa ur d-ittak ara lfakya.
23 Wayeḍ icuba daɣen ɣer  zzerriɛa yeɣlin  deg wakal  yelhan,  m'ara isel  i
wawal n Rebbi, ifehhem-it, daymi i d-ittak lfakya! YYal aɛeqqa ittak-ed: wa
tlatin, wa settin, wa meyya n tɛeqqayin.

2  Kurintus  3:15,16  Ar  ass-a,  lehjab-agi  itɣummu  ulawen-nsen  m'ara  qqaren
ccariɛa  n  Musa;  16  meɛna  m'ara  d-yuɣal  wul  n  wemdan  ɣer  Sidi  Rebbi,
lehjab-nni itekkes;

Hucaɛ  11:3-7  -  Matta  11:28-30  Aset-ed  ɣur-i  a  wid  akk  yeɛyan,  iɛebban
taɛekkumt zzayen, a wen-fkeɣ talwit  d westeɛfu. 29 Refdet ɣef tuyat-nwen
azaglu inu tlemdem s ɣur-i, axater ul-iw yeččur d rrehma yerna d ahnin, at-
tafem talwit i terwihin-nwen. 30 Azaglu-inu yeshel, taɛekkumt-iw fsuset.

Lecɣal 26:18 iwakken a d ffɣen si ttlam ɣer tafat, si tezmert n Ccitan ɣer tezmert
n Rebbi, ad amnen yis-i, iwakken a sen-neɛfuɣ ddnubat-nsen, ad sɛun amkan
ger wid i gextar Sidi Rebbi.



2 Timuti 2:24-26 Ur s-ilaq ara i uqeddac n Sidi Rebbi ad itnaɣ. Ilaq ad yili d ahnin
ɣer medden, ad isselmed s ṣṣwab yerna ad isɛu ṣṣber; 25 ilaq ad issefhem s
leɛqel wid i t-yetxalafen, ahat Sidi Rebbi a ten-id-yerr ɣer webrid iwakken ad
issinen tidet,  26 a d-ldint  wallen-nsen a d-snesren iman-nsen si  tifextin  n
Ccitan i ten-yettfen ad xedmen lebɣi-s.

Awehhi  3:17-19  axater  teqqareḍ:  srebheɣ  iman-iw,  aql-iyi  d  amerkanti,  ur
uhwageɣ ula d acemma, ur d-tewwiḍ ara s lexbar belli tetɣiḍeḍ am umeɣbun,
ur tesɛiḍ acemma, aqli-k d aɛeryan, d aderɣal. 3:18 Daymi ad debbreɣ fell-ak
at-taɣeḍ ɣur-i ddheb yeṣfan, iwakken at-tuɣaleḍ s tidet d amerkanti, aɣ daɣen
llebsa tamellalt iwakken lhecma n ɛerru-inek ur d-tetban ara, ternuḍ lekhul s
wayes  ara  teddawiḍ  allen-ik  iwakken  at-twaliḍ.  3:19  D  wid  hemmleɣ  i
tɛaqabeɣ i trebbiɣ. Sendekwal-ed ihi iman-ik; endem tbeddleḍ tikli!

2  Kurintus 7:10 Lehzen i  d-itekken s ɣur  Sidi  Rebbi  itbeddil  tikli  n  wemdan,
yettawi ɣer leslak yerna ur ntendemmay ara deg-s; ma d lehzen i d-itekken si
ddunit, yettawi ɣer lmut.

1 Igelliden 18:37 - God turned heart back to God
2 Kurintus 4:4 ur numin ara s Rebbi;  axater Ccitan yerran iman is d rebbi n

ddunit-agi,  yesderɣel  ixemmimen nsen, daymi  ur  walan ara tafat  yellan di
lexbar n lxir yeɛnan tamanegt n Lmasih, netta yellan d ṣṣifa n Sidi Rebbi.

Luqa 8:11-15 Atah lmeɛna n lemtel-agi: zzerriɛa d awal n Rebbi. 12 Llan kra n
yemdanen temcabin ɣer webrid-nni anda teɣli zzerriɛa, m'ara slen i wawal,
Ccitan a d-yas a t-iqleɛ seg ulawen-nsen iwakken ur ttamnen ur twasellaken.
13 Wiyaḍ temcabin ɣer wakal yeččuren d idɣaɣen. M'ara slen i wawal a t-
qeblen s lferh lameɛna ur t-taggan ara ad iger izuran; imiren kan ad amnen,
m'ara d-yas lweqt n ujerreb ttuɣalen ɣer deffir. 14 Ayen yeɣlin ger isennanen,
d wid  isellen i  wawal  meɛna m'ara  d-imɣi  ur  igemmu ara deg-sen axater
ttagan anezgum d rrbeh akk-d zzhu n ddunit ad iɣumm awal-nni. 15 Ma d
ayen yetwazerɛen deg wakal lɛali, d wid isellen i wawal s wul yeṣfan d neyya
herzen-t yerna ttagan-d lxir s ṣṣber-nsen.

Lecɣal 15:11 lameɛna s rrehma n Sidna Ɛisa swayes i numen, i nettusellek am
akken ttusellken ula d nutni.

Ruman 8:13 Ma yella tɛacem s lebɣi n ttbiɛa nwen atan at-temtem, lameɛna ma
tɣelbem lebɣi n ttbiɛa-nwen s Rruh iqedsen, at-tidirem.

